ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը 
«Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է տնտեսվարողին աջակցելու անհրաժեշտությամբ և ուղղված է 44-օրյա պատերազմի հետևանքների վերացմանը։
2. Ընթացիկ իրավիճակը և խնդիրները
Գորիս համայնքի բնակիչ Արթուր Աղաջանյանը Գորիս-Կապան մայրուղու «Գորիսի ծակեր» կոչվող հատվածի մոտակայքում շուրջ 25 տարի զբաղվել է բիզնես գործունեությամբ, ունեցել է հացատուն։
Գործունեությունը ընդլայնելու նպատակով 2019թ․-ին «Արարատբանկ» ԲԲԸ-ից ներգրավել է 23 մլն դրամ բիզնես վարկ, իրականացրել ներդրումներ։
44-օրյա պատերազմի արդյունքում Գորիս-Կապան ճանապարհի՝ Որոտանի հատվածում փակվելու հետևանքով բիզնեսը դադարել է գործել։ Արթուր Աղաջանյանը ի վիճակի չի եղել մարել բանկից ներգրավված վարկը, ինչի արդյունքում բանկը դատական կարգով Արթուր Աղաջանյանի ընտանիքի գրավադրված գույքերի բռնագանձման գործընթաց է սկսել։
Հաշվի առնելով 44-օրյա պատերազմի արդյունքներով  Արթուր Աղաջանյանի բիզնես գործունեության կրած վնասները և բիզնես գործունեության ընդլայնման համար ստեղծված իրավիճակում վարկառուի կողմից ներգրավված վարկային միջոցների մարման անհնարինությունը, առաջարկում ենք Սյունիքի մարզի զարգացման և ներդրման հիմնադրամին տրամադրել 11․000․0 հազար դրամ, Արթուր Աղաջանյանին փոխհատուցելու նպատակով։
Այսպիսով անհրաժեշտ 11,000․0 հազ․ դրամն առաջարկվում է հատկացնել 1212/12025 միջոցառմանը ՀՀ տարածքային կառավարման և ենթակառուցվածքների նախարարության 1157/12006 միջոցառումից, միաժամանակ հարկ է նշել, որ նվազեցումը  կատարվում է «Երևանի Էներգաարդյունավետություն 1-ին փուլ» ծրագրի կատարման ընթացքից ելնելով։
Կարգավորման նպատակը և բնույթը
Նախագծի կարգավորման նպատակը 44-օրյա պատերազմի հետևանքների վերացումն է և տնտեսվարողին աջակցություն ցուցաբերելը։
3․ Նախագծի մշակման գործընթացում ներգրավված ինստիտուտները և անձինք     
Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
4․Իրավական ակտի կիրառման դեպքում ակնկալվող արդյունքը
Նախագծի ընդունմամբ ակնկալվում է աջակցել տնտեսվարողին։
5․ Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:
      6․Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագծի ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
7․Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է Կառավարության 2021-2026թթ. ծրագրի 6․6 կետով սահմանված Տարածքային կառավարման և տեղական ինքնակառավարման դրույթներից։
